
శృంగారనైషధము










		
బాలా! వీక్షింపు వీనిం బయుగయుగపత్పాతిభూపాతిభూయ

శ్చూళీరత్నోడుపాళీసులభపరిచయాస్తోకనందనఖేందున్.

	శా.	
భంగాకీర్తిమషీమలీమసతమప్రత్యర్థి పృథ్వీపతి

త్వంగత్తిందుకకాననాంతరములన్ వర్తిల్లు సత్యుల్లస

ద్భంగిన్ వీని ప్రతాపవహ్ని జగదుత్సంగంబునన్ దత్స్ఫులిం

గాంగారంబులు భానుఁడున్ శిఖియు జంభారాతిదంభోళియున్.

	శా.	
ఏణీలోచన! యేతదుగ్రసమరప్రేక్షోపనమ్రామర

శ్రేణీమధ్యచరుండు వైన్యుఁడు గిరిక్షేపార్థమై కైకొనుం

బాణిం జాపము వీనిదంతిబలముల్ పైపై ననిన్ జంగమ

క్షోణీధ్రంబులు వోలె ధాత్రియెడఁ గైకొంచున్ విజృంభింపఁగన్.

	శా.	
ఆదైత్యాంతకువక్షమన్ గృహము శూన్యత్వైకదోషమ్ఫట

సీదన్మర్కటకీటజాతకృతకశ్వేతాతపత్రీభవ

త్తాదృఙ్నిర్మలకౌస్తుభాభరణరత్నస్ఫూర్తిగాఁ బాసి యా

హ్లాదం బొప్ప వసించు శ్రీ యితనిబాహామధ్యసౌధస్థలిన్.

	మ.	
ఘనసిందూరవిముగ్ధమూర్ధము ధృతస్కంధావధిశ్వామికం

బును బాథోధరమార్గగాహియునునై పూబోణి! యీరాజనం

దనుగంధద్విప మాజిలోఁ జరమసంధ్యాకాలముం బోలె న

ర్థి నిరోధించు విరోధిబాహుజభుజాతేజస్సహస్రాంశులన్.

	క.	
కీర్తిధనుఁ డైనయీతని

మార్తుర కని కరుగ నరిది మగువ! బెడంగై

